
Kalaallisut faagi peqataasillugu najoqqutaqarluni allannissami najoqqutaq qanoq sunniuteqarnersoq  misissorneqassaaq. 
Kalaallisut faagi pingasunik immikkoortortaqarpoq:
a. oqaatsinut tunngasut, 
b. atuakkiaateqarneq
c. tusagassiuutilerineq. 
Immikkoortuni taakkunani najoqqutat assigiinngillat.
Oqaatsinut tunngasunik passutassani oqalugiaatit, nutaarsiassatut allaatigisat allalluunniit aalajangersimasumik siunertaqarlutik allaaserisat sammineqarsinnaapput. 
Atuakkialerinermi takorluukkialerineq (taallat, atuakkiat, naatsukullaliat isiginnaagassiatullu allatat,) kiisalu takusassiani pisimasulersaarutiniit filmilianut sammineqarsinnaallutik. 
Tusagassiutilerinermi naqitat, isiginnaarutikkut nutaarsiassat, elektroniskimik periarfissat il.il
Najoqqutat arlaalluunniit toqqaraanni pinngitsoorani qanoq suliaanersoq avaqqunneqassanngilaq. Misissuineq periuserineqassaaq. Misissuissagaannilu siunertaqarlunilu periusissamik toqqaasoqartarpoq: Arlaat pingaarnerutillugu arlaat avaqqunneqartarpoq. Nassitsisoq oqaatiginiagaq tigusisussarlu misissuinerit ilagisarpaat. Najoqqutarlu uku pingasut arlaat qitiutillugu misissoraanni assigiinngitsorpassuarnik paasineqarsinnaasarpoq.
Una suliaqarnissamut siunertaavoq:  “Projektet styrker elevernes evne til selvstændigt og kritisk at undersøge, erkende og bedømme autentiske sagsforhold samt formidle resultatet af deres arbejde”  (Undervisningsvejledning for Studieprojekt stk.1 )
Erseqqissaatigineqassaaq ataani saqqummiussat siunnersuutaammata, suliakkiissusiornermi tamatigut aallaavigineqassaaq ilinniartup siunnersortillu oqaloqatigiinnikkut  paaseqatigiillutik isumaqatigiinnerat.
Aammattaaq assersuusiornermi faagip aappaani ilinniartitsisut suleqatigineqanngillat apereqqaarneqarnatillu.

Allaaserisamut pitsaasumut piumasaqaatit (kalaallisut faagilu alla suleqatigiissappata)
Allaaserisaq pitsaasoq
· Killilersugaasarpoq
· Najoqqutaqarluni misissoqqissaassallugu piukkunnarluartuusarpoq
· Misissorniakkap faagini suleqatigiissuni qularnaatsumik kalaallisut ilinniartitsinermi misissueqqissaartarneq atorlugu misissugassaasoq
· Qularnaassasoq faagit tamarmik misissuilluni allaaserinninnermi peqataassasut 

